
OLUPAPULA OLWOKUSATU

LITULICA MU LUGANDA

ESSAAWA SSATU 

EBIGOBERERWA
i. Olupapula luno lukolebwa ebitundu bisatu A, B, C.
ii. Ddamu ebibuuzo byonna awamu bina. 

iii. Ddamu ekibuuzo kimu okuva mu kitundu A. 

iv. Ddamu ekibuuzo kimu okuva mu kitundu C.

v. Mu kitundu B nnamba 5 yabuwaze oteekwa kugiddamu. Olonde nendala emu okuva mu bitontome. 

EKITUNDU A ENGERO 

BWALI BUTAMANNYA M.B NSIMBI 

1. “Kasolo Kaakano muntu mulala nnyo. Si y’oli gwe wamannya edda. Empisa ze yazirongoosa n’amaka nagagaziya”

(i) Ani ayogera ebigambo ebyo? 




(akabonero 1)

(ii) Yali abigamba ani? 






(obubonero 2)

(iii) Bisimbuddwa mu ssuula ki? 




(obubonero 2)

(iv) Ayogera ebigambo ebyo kirowoozo ki kye yalina ekimutuusa awo? (obubonero 2)

(v) Gyayo ebiraga nti Kasolo muntu mulala?


(obubonero 18)

2. Weesigame ku lugero bwali butamannya olage engeri gye luyimiriddewo okuteekateeka Buganda eyenkya?




(obubonero 25)

ZINUNULA OMUNAKU E.N KAWERE

3. “Lwaki nakuyise eggulo n’ogaana okujja wano nonnyooma notojja”

(i) Ani ayogera ebigambo ebyo? 




(obubonero 2) 

(ii) Yali abigamba ani?






(obubonero 2)

(iii) Bisimbuddwa mu ssuula ki? 




(obubonero 2)

(iv) Kikolwa ki ekyobutali bwenkannya ayogera ebigambo ebyo kyalagira omumbowa akole?






(obubonero 2)

(v) Laga ebikolwa ebyokutyoboola eddembe lyobuntu ggye byefunzeemu olugero luno? 

4. “Mwana wange, kaakano nkusiibula nsitula okuddayo ewaffe ewala, sirowooza nga tulirabagana nate ngatukyali balamu wabula edda, mpozzi emizimu gyaffe girisisinkana?
(i) Ani ayogera ebigambo ebyo? 




(obubonero 2)

(ii) Abigamba ani? 






(obubonero 2)

(iii) Bisimbuddwa mu ssuula ki?




(obubonero 3)

(iv) Gyayo ebigambo ayogera waggulu  bya buulirira gwayogera naye?












(18 obubonero)

EKITUNDU B: PPULOOZI N’EBITONTOME
5. Ppuloozi 
Soma Ppuloozi bw’omala oddemu ebibuuzo.

Enkyukakyuka ezibeerawo mu maka, ddala zibeera nteeketeeke oba ebintu bizze bibeerawo lwa lukisakisa? (Chance)
Abantu bangi abawadde okunnyonnyola ku nsi engeri 
gye yabangibwawo:

Kakensa Charles Darwin’s agamba nti “Ensi yabangibwawo lwa lukisakisa,

era ebintu bizze byeyubula okuva mu binaabyo ebitono ngabivaamu ebinenne.” 
Ate ye Carl Linnaeus ne Dante’ okunnyonnyola kwabwe tekugyayo 
kutondebwa kwa bintu byonna wabula ekitundu ku byo. 
Musa alowoozebwa okuba ngayawandiika ekitabo kya 
masooka/oluberyeberye (Genesis) awa Ennyinnyola etebuusibwabusibwa nti ebintu byabaawo mu ngeri enteeketeeke obulungi ng’emabega waabyo eriyo liisoddene oba Katonda ng’omutandiisi w’enkyukakyuka eno sinziggu. 

Ebintu gyebiggwera ngabimaze okubangibwawo yabitunuulira 
nabyekebejja nalaba nga birungi nnyo nnyini ddala. Era nga byali bya kubeerawo emirembe nemirembe oba emyaka nebisiibo, ssinga tebyagwamu kigoye wezinge oba ebirumira, ebyawubisa enteekateeka eno nnamuttaayika (Strategic plan) newaba. 
Enaku z’obutonzi weziggwerako ng’ensi ekyusiddwa byotalabanga okuva 
mu kutabukatabuka ngefuuse ekintu ekirabika obulungi ddala.

Ensi yali ereese ebimera/ebinnyonnyi/ebyennyanja ebisolo ebinenne 

n’ebitono buli kimu ngakiteereddwa mu maka gaakyo. N’oluvannyuma abantu batondebwa mbu nga bali mu kifaananyi kya kateekateeka. 
Wabula ngabanjawulo okuva ku birala byonna anti Baali boogera (olulimi) Beerowooleza (obwongo) nga balina eddembe okwesalirawo. Omuteesiteesi bwabitunuulira nalaba nga birungi nnyo. 
Kale singa emboozi yakoma awo!
Ensi yali ngetuukiridde, abantu abalungi, abatuukiridde okubeera ku nsi emyaka gyonna. 

Ebbanga bwe lyayitawo waliwo ekyaggwawo ebintu nebikyuka mu ngeri 

etasuubirwa, ensi endala etondebwawo, edda mu kifo kyeyasooka ng’ebintu 

ebigirimu bikontana neyasooka. 
Kakensa Ellen White ekifaanannyi kyakuba ensi ey’okubiri kyali kya 
kuvunda n’oluvannyuma kufa! Ebimuli ebyali bitawotoka nebikoola ebyali tebigwa byatandiika okugwa era Adamu ne Kaawa baakungubagira embeera eyaddawo gye baali tebamannyidde. Nebalaba nti baali bawabye. 
N’olw’ekyo enkyukakyuka ezibeerawo munsi wadde yagwa nteeketeeke.
Nga buli kintu kiriko entuuko ne kiseera kyakyo kino kikaatirizibwa nebitontome bya Sulemani nti, “Buli kintu kirina ekiseera kyakyo. Ekyokuzaalibwa eky’okufa………!”
Ebigambo ebyo waggulu bikola kinenne nnyo ku nkyukakyuka ezibeerawo mu bulamu.

Kaakano obulamu bwaffe buyita mu mitendera oba ziyite nkyukakyuka

ezenjawulo okuva lwe tuzaalibwa. Oluusi zibeera nnungi olulala mbi. Olumu tusobola okuzifuga olulala zo zitufuga. Nezimala  nezitukosa ate nezikosa n’abalala abali mu maka. 
N’olw’ekyo mu kubangibwawo kw’ensi, ebintu byonna byateekebwateekebwa
bulungi tewali kijja lwa lukisakisa/obutanwa buli kikolebwa kijja mu kiseera kyakyo 
ekituufu, era n’ekifo. 
Wabula emabega w’ebintu ebijja bikyuka ebibadde ebirungi nebikyuka 
mu ngeri gye tutassuubira emabega waabyo waliyo omunenne omulala. Anti omuteesiteesi we birungi bwamala okuteekateeka, omunenne najja nawabya oba kiyite kubiyiwamu ttaka nebyonooneka. 
Addira ebintu ebibadde ebirungi naleka ngabitaaguddetaagudde. 
Ngalinga asiiga kazambi oli nannyini kutegeka. 

Wano omukenkufu Heraclitus waviirayo nagamba nti tewali kintu kyalubeerera ngenkyukakyuka. Wakati ng’ebintu bitambula bulungi ebitasuubirwa webijjira gamba omulimu okugwawo oba omuliro okukwata enju byonna nebisirikka oba obulwadde oba okufa. 

Lumu omutegesi Nawabya baasisinkaana nebewunaganya ku muddu wa katonda Yobu nga yali mulungi nnyo atya Katonda eyatuukirira. Ebyava mu nsisinkano, eno Yobu ebintu bimukyukira. Ekyaddako kufiirwa: nte, mbuzi, ndiga, ndogoyi, abaana 10 abaddu. Ate namala nalwala amayute. Mukaziwe namugamba yegaane Katonda affe Yobu nalemerako. 
Oluvannyuma lw’okuguma addizibwa ebintu ebisinga byeyalina emirundi 
ebiri. Mu butuufu enkyukakyuka zonna teziba mbi wabula tuteekwa okukozesa okusalawo kwaffe obulungi tuleme kwejusa olw’ebyo ebivaamu. 

Gamba bwoba olonda omubeezi, ofaayo ku kyokola? Omuntu gwonooba 
naye obulamu bwonna bwokikola obubi eky’okuddamu kitegeeza ssannyu/nakuma maaso eyo.  
Okuzaala abaana mu maka kyukakyuka gyewetaaga okwetegekera, 
kubanga omwana tazalibwa na katabo akalaga endagiriro y’okumulabiriramu. Ensobi zetukola be baana betuba nabo  - balungi/babi. 

Ye ate obukadde tubuteekeddeteekedde tutya anti bwogerwako 
ngessaawa eteyimirizika. Bwe bujja buleeta okusomooza. 

Wabula enkyukakyuka esinga zonna kwe kufa. Tulina okulowooza ennyo 
ku kufa wabula twebuuze nti kwetutalaba nga kujja tukwetekerateekera tutya?

Tulina okukwetegekera ffe, namaka gaffe, tegeka n’abantu bo, n’ekisinga 
byonna tegeka anaakuddira mu bigere, anakwata obugagga bwo anti ono olina kumutegeka so si kumutegekera. 

Mpunzika ŋŋamba enkyukakyuka tezeewalika oluusi ziyuza amaka nga 
zizze kubanga abanenne abazisimbye emabega bakyaliwo. Zikosa obwongo n’amaka wabula tuteekwa ziggumira wadde ng’owulira olina kyofiiriddwa olw’ekiseera eky’omumaaso wabula teeka obwesige bwo mwoyo eyateekateeka ekiseera ekyabuli kintu. 
Ebibuuzo:

(i)  Ppuloozi yetoloolera ku mulamwa ki?



(obubonero 2)

(ii)  Nfo ki omunyumwa mwasimbye amakanda


(obubonero 2)

(iii)  Omunnyumya atusemberezza atya kyannyumyako? 

(obubonero 6)

(iv)  Tuggyireyo o bukuubagano bwa mirundi ebiri ekiwandiiko bwe kyolese?










(obubonero 4)
(v) Leeta ebifaanaanyi ebiggyayo enkyukakyuka ennungi bibiri. Oleete nebiraga enkyukakyuka embi 2.





(obubonero 4)

(vi)  Leeta ebyokuyiga bisatu byogya mu kiwandiiko? 

(obubonero 3)
(vii) Omuwandiisi omwogerako ki?




(obubonero 2)

(viii) Nnyonnyola omuntu afa okuteekerateekera omwana. N’okutegeka omwana kigeeeza ki?







(obubonero 2)

OMULANGA GWA LAWINO OKOT P’BITEK

6. Soma ekitontome oluvannyuma oddemu ebibuuzo. 
a. Bino ebibiina byobufuzi Ebyajja

Buli omu yefaako yekka;

Abali munda baba beemiisa

Nga bali ku mubisi gwa njuki

Na muzigo ne bbata,
Nga bo abali wabweru bafa kawoowo

Nga bali ku magumba

Abanene ge bakasukidde embwa 

Bakitawe ge balya. 

b. Baba beegolola ku bitanda ebya vvono,
Nga bo abaabawa obululu

Eŋŋumbagumba zeeyongera kubaluma

Kubanga baziganzika ku ttaka.

Amabwa ge balina ku magulu

Nago gongera kutana. 

Kubanga bagabikka maliba ga nsolo,

Nga bwe baakolanga nga Uhuru tanajja.

c. Okulonda oluggwa bwe kuti 
Ng’abakulu abalondeddwa babula. 

Bafuukira ddala nga ttimba bw’abeera

Ng’amize engabi ennume,

Ng’olubuto lubwegedde takyaseguka. 

Nabo baba balina okwekweka

Balye beebajjagale. 

d. Okulonda okuddako bwe kutuuka
Nga bajjukira okudda mu bantu,
Nga bafaananako ebinyonyi bikamunye

Ebibula ne byekweka mu biseera by’enkuba

Ne bikomawo ng’ekyeya kikomyewo. 

e. Akayimba Akacholi kagamba bwe kati:
Bw’olaba kamunye zikomyewo
Ng’omanya nti ekyeya kituuse!

*

*
*

a. Bino ebibiina by’obufuzi ebyajja
Abantu bayitiramu kutuuka ku lyengedde

Babikozesa nga ngabo na ffumu

Balwanyise abalabe baabwe

Abaagala okubaggyako omugaati,

Naye tebirina biroowozo bizimba ggwanga

Wadde entegeka eziyamba omuntu wa bulijjo

b. Njawulo ki eriwo
Wakati w’ekibiina kya DP
Ne kinnewaakyo ekya UPC?

Ocol agamba

Nti baagala Uhuru na mirembe,

Ne muganda we agamba

Nti baagala Uhuru na mirembe. 

Bombi bagamba
Nti balwanyisa bwavu, ndwadde 

Na butamanya!

Kati lwaki balwanagana

Ng’ate ebigendererwa balina bimu?

Lwaki tebeegatta ne balwanira wamu

Mu kifo ky’okudda ku balwanyi baabwe

Ne babatematemamu obubinjabinja?

Amaanyi ge bakozesa

Nga balwanagana bokka na bokka

Lwaki tebagoolekeza omulabe

Ne bamufufuggaza?

c. Ebyo byonna ng’obitadde ku bbali
Endwadde zo zituli bubi.

Abaana batufaako buli lunaku

N’endwadde ezibatta tetuzitegeera. 

Tuwulira mbu waliyo eddagala

Erivumula ebigenge ne namusuna,
N’ery’ekiddukano eky’omusaayi,

N’ery’embuto ezizimba abaana,

Wabula ffe tetubitegeera. 

Ndowooza bwe buno obutamanya

Abasajja bwe basiiba batulangira. 

Ate n’obwavu bwe tutubiddemu,

Tebutukkiriza kugula ddagala eryo. 

d. Abakulembeze ba DP n’aba UPC
Singa batuula ne bateesa

Bayinza okutuyamba

Ne batuggya mu bizibu bye tulimu;

Amaanyi Ocol g’akozesa

Okulwanyisa omwana wa nnyina

Singa agoolekeza endwadde

Obwavu n’obutamanya,

Ne bazimba amasomero n’amalwaliro,

Singa olutalo tulina we tulutuusizza. 

e. Embeera eri mu nju yaffe
Ekwasa ennaku era yeeraliikiriza. 

Balamu bange, ne bakazi bannange

Bonna batunuza nnaku njereere,

Era n’ennyambala gye bambala,

Ye y’abakazi Abacholi abakungubaga,

Anti beesiba ssubi. 

f. Enju ya Lutany-Moi efa eggwaawo
Era ebizimuzimu bye bayita Ayweya
Ne bimala bitugwamu kati

Nga byetisse kawaali ne nnamusuna,
Byanguyirwa okutugoyaagoya;

Anti bisanga munda twavunda dda,

Ng’empalana, agatimatima ag’ekko

Ennyombo n’obuggya byatumalayo. 

g. Emigaso gye tufunye
Mu bibiina by’obufuzi,

Bwe bukyayi n’empalana

Ate nga bano be balabe

Abakuulira ddala ebiryo by’ensujju

Bajjajjaffee bye baaleka basimbye. 

(i) Soma akatontome akasooka olage kasengekeddwa katya. 
(obubonero5)
(ii) Nokolayo ebintu ebiraga nti omuwandiisi amaanyi ebirungo bye kitontome. 









(obubonero 7)

(iii) Weesigame ku kitontome ekyo kubiri sitanza eyokutaano oyogere ku mbeera eriwo.







(obubonero 2)

(iv) Bintu ki ebisimbiddwako amannyo nti byonoonye enyumba ya Lutany-Moi?










(obubonero 4)

(v) Omuwandiisi agenderedde ki otuteera akayimba mu kitontome kino?










(obubonero 3)
(vi) Olukusa lwa batontomi lweyambisiddwa lutya mu kitontome? 

Wa eby’okulabirako 





(obubonero 4)

7. Wesigame ku kitontome omulanga gwa Lawino olage ensibuko ya kaleega bikya akali wakati wa maka ga Ocol ne Lawino? 



(obubonero 25)
MPAWO KITAKYA DR. MASAGAZI

8. Soma ekitontome oluvannyuma oddemu ebibuuzo. 

KU NKUBA MBAGA?

a. Okujjukira ebiseera ky’obuto enkuba bwe yatonnyanga

ne guba mugano okukirako ogw’enswa. Nga tuzannyira mu nkuba awatali kutya nti, oboolyawo enneetulwaza. Bwe yakyanga nga bwe gutyo n’embeera ezaddirira ng’emaze okukya, nga ddala tuli ku mbaga. 

b. Bagyevuma, bagyekola, bw’eba ng’eyinda

Bagyetamwa, bagyenyiwa, bw’eba ng’etokota

Bagidduka, bagyewala, bw’eba ng’emyansa

Waliwo  abagiyoya, bw’eba ng’etiisa

Waliwo abagimanyi, nti eyo eneetonnya

Abalala bagiroga, nti etonnye nkeera

Ate bw’ebulawo ne bafa ennaku

Naye bw’ekya, n’olaba ebbinu!

c. Naye laba, manya, nti etuwa essanyu
Amazzi ge tunywa, gava mu nkuba

Emmere gye tulya, eyazwa nkuba

Embuzi ensibe, egejja ku nkuba

Ebbugumu enkumu, lifá ku nkuba
Emiyembe gye tulya, giyala nkuba

Otubisi twe tunywa, amazzi ga nkuba

Ebbugga n’ejjobyo, tulya ku nkuba!

d. Enkuba bw’ebula, tewaba ssanyu
Ebirime bifa, n’ensolo zifa

Obunyonyi bufa, ng’enkuba ebuze

Empewo ebula, olw’enkuba obbula

Eby’emigga bifa, olw’amazzi obbula

Ebyensozi birojja, nti enkuba ebuze

Ebibira bisengwa, we wali empewo

Ani nno atakaaba, ng’enkuba ebuze!

Enkuba bw’erabwa, n’olaba embaga

Abatezi b’obusolo, beeyuna ettale

Abalunzi b’ebiriga, baluka migwa

Abalina ebiswa, basim’envubo

Atalina kiswa, asiiba ku ttale

Asibe ekiswa, alye ku mpawu

Ataasiga bulo, anoonya ku nsigo

Eyabulwa omugomo aluka mulala

Anaaluka omukeeka, akeera ku ttale

Anaakuba ettaka, asima bidiba. 

e. Ettondo ly’enkuba, lireeta embaga
Eyalese kasooli, n’atayanula

Omuwemba n’obulo, bw’otayanula

Obumwanyi obukamuse, n’otayanula

Nambaale ne kanyeebwa, ebiri ku ttaka

Obugoye bw’omuwere, obuli ku ffugi

Ekikanzu kya Taata, ekiri ku ssubi
Ekitambi kya Maama, nakyo ku waya

N’olaba embiro, ng’enkuba etabye. 

f. Enkuba bw’etaba, n’olaba embaga 
Obusimo obwasuulwa, ne bukwekulwa 
Amaduuka g’enkumbi, ne galumbibwa

Najjolo n’embazzi, ne biwangibwa

Abawagala embazzi, baba ku mbaga

Omutunzi wa bbutusi, aba ku bbinu
Eziyuzibwa enkonge, enkya n’eggulo

Abayazika enkumbi, balaba ennaku

Omuyazike enkumbi, adda mu kiro!

g. Abatunda omwenge, balaba ennaku
Abanaagunywa anti, badda mu kiro
Akaseera k’okugunywa, kabula ddala

Bwe bakeera mu bunyonyi, badda na nkoko

Okugenda okudda, bayoya tulo. 

Enkeera bwe gutyo, ne luli gutyo

Omutunzi w’ebbidde ne guba gutyo
Nga mu mbaga y’enkuba, alaba kkubwa!

h. Abakalirira enningu, nabo beevuma enkuba 

Obukejje n’emiguya, tewali kkala 
Abajoona b’ebbumba, baloga ndoge
Olw’okubumbula ebibumbe, ebiri mu nkuba

Amatoffaali n’ettogero, wamu n’ensuwa

Ebirezi by’abantu, wamu n’ensolo

Ababikola, okubinoga wamu n’okkaza

Beevuma nkuba ttonya, awatali kkoma

Bonna mu  nkuba ate balaba kkubwa?

i. Abeevuma enkuba, n’abaagala enkuba
Byonna bye bimu, twagala kkola

Obulamu kye kikulu, nga tukola embaga

Ka twegayirire omusana, wamu n’enkuba

Bituule bumu, eyo nno mu ggulu

Mu lukiiko gaggadde, eyo mu bire

Omusana bwe gukya, enkeera y’enkuba

Ku makya enkuba, eggulo ssana

Olwo tuwone okwekuba empawa. 

Ebibuuzo:

(i) Olukusa lwa batontomi lyeyambisiddwa lutya, era wa?

(obubonero 2)
(ii) Mirimu ki omuwandiisi gyatusiigidde egyevuma n’okwetamwa enkuba, era lwaki? 










(obubonero 6)

(iii) Mukozi ki asinga okulaba ng’embaga y’enkuba alaba kkubwa. Nnyonnyola 










(obubonero 3)
(iv) Omuwandiisi agenderedde ki okutwawulira sitanza mu kitontome kye? (obubonero 10)

(v) Omuwandiisi okuwuntuwaza akweyambisizza atya era wa?
(obubonero 4)

9. Nga weeyambisa eby’okulabirako eby’enjawulo, laga bulungi emiramwa emikulu egyeyolekera mu katabo mpaawo kitakya?



(obubonero 25)
LOZIO BBA SSESIRIA W. KIYINGI
10. Omukwano n’okwagalana kintu kikulu nnyo. Nsonga ki zoolaba ezaagaana Lozio ne Ssessiria okuba n’omukwano ogubeera mu bafumbo?

(obubonero 25)
11. “Ssessiria yavunaanyizibwa ku kwonooneka kwa Jane” kubaganya ebirowoozo. 

BEMBA MUSOTA E.N. KYEYUNE

12. Bemba musota muzannyo ogutayinza kusitula kifo kya Buganda kaanya nendowooza eyo?








(obubonero 25)
(i) Ha! Oba abantu ngaffe aboolesa obugonvu obwa buli kakedde balubaale bali tusasula ki?

(ii) Ebigambo ebyo bivudde mu kitundu ki era ani abyogera?
(obubonero 4)
(iii) Nsonga ki ezimuleetera okwogera atyo mu kitundu ekyo?
(obubonero 8)

(iv) Ebigambo by’omwogezi oyo tebigwa butaka kino kyeyoleka kitya? (obubonero 13)

BIKOMYE AWO







© Kayunga Secondary Schools Examinations Committee (KASSEC)

Joint Mock 2019

Page 5 of 10

